ՀԻՄՆԱՎՈՐՈՒՄ
«ՀՐԱՏԱՐԱԿՉԱԿԱՆ, ՏԵՂԵԿԱՏՎԱԿԱՆ ԵՎ ՏՊԱԳՐԱԿԱՆ ԾԱՌԱՅՈՒԹՅՈՒՆՆԵՐ» ԾՐԱԳՐՈՎ 2016 ԹՎԱԿԱՆԻՆ ՆԱԽԱՏԵՍՎԱԾ ՀԱՏԿԱՑՈՒՄՆԵՐԻ ԲԱՇԽՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Անհրաժեշտությունը
«Հրատարակչական, տեղեկատվական և տպագրական ծառայություններ» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման 13-րդ կետի 3-րդ ենթակետի պահանջների կատարման անհրաժեշտությամբ, որով հանձնարարվել է Հայաստանի Հանրապետության արդարադատության նախարարին մեկամսյա ժամկետում Հայաստանի Հանրապետության կառավարություն ներկայացել առաջարկություններ` հրատարակչական, տեղեկատվական և տպագրական ծառայությունների  վերաբերյալ։
Ընթացիկ իրավիճակը և խնդիրները
[bookmark: _GoBack][bookmark: OLE_LINK1][bookmark: OLE_LINK2]«Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի N 1 հավելվածի բյուջետային ծախսերի գործառնական դասակարգման 08 բաժնի 03 խմբի 02 դասի «07. Հրատարակչական, տեղեկատվական և տպագրական ծառայություններ» ծրագրով նախատեսված է 342,786.9 հազ. դրամ։ Նշված գումարը նախատեսված է «Հայաստանի Հանրապետության պաշտոնական  տեղեկագիր», «Հայաստանի Հանրապետության գերատեսչական նորմատիվ ակտերի տեղեկագիր», «Երևանի իրավական ակտերի տեղեկագիր», «Հայաստանի Հանրապետության պաշտոնական տեղեկագիր» (ռուսերեն) ու «Քաղաքային ու գյուղական համայնքների նորմատիվ իրավական ակտերի ժողովածու» պարբերականների հրատարակման, քաղաքացիական կացության ակտերի գրանցման գործընթացներում, Հայաստանի Հանրապետության արդարադատության նախարարության գործունեության ընթացքում օգտագործվող պոլիգրաֆիական արտադրանքի ձեռքբերման նպատակով։ Նախագծի հավելված 1 և հավելված 2-ով ներկայացված նախահաշիվները կազմվել են՝ հիմք ընդունելով 2015 թվականի փաստացի կատարողականները:
Տվյալ բնագավառում իրականացվող քաղաքականությունը
Ներկայացված նախագծում ծրագրով նախատեսված գումարը բաշխվել  է հետևյալ կերպ.
 -պարբերականների հրատարակում` 314,000.0 հազ. դրամ 
-գրանցման վկայականների և ձևաթղթերի ձեռքբերում` 28,786.9 հազ. դրամ
2016 թվականին ձեռքբերվող վկայականների և բլանկների քանակը նախատեսվել է` հաշվի առնելով  2015 թվականին ձեռքբերված վկայականների և բլանկների  քանակը և  կատարված ծախսը:  
Կարգավորման նպատակը և բնույթը
Որոշման նախագծի նպատակն է ապահովել «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները, այն է` պաշտոնական պարբերականների հրատարակումը և իրացումը, և ձեռք բերել  անհրաժեշտ վկայականներ և ձևաթղթեր։
	Նախագծի մշակման գործընթացում ներգրավված ինստիտուտները և անձինք
	Որոշման նախագիծը մշակվել է Հայաստանի Հանրապետության արդարադատության նախարարության աշխատակազմի կողմից։
	Ակնկալվող արդյունքը
	Ապահովել վերոնշյալ պարբերականների հրատարակումը և իրացումը, քաղաքացիական կացության ակտերի գրանցման գործընթացներում, ինչպես նաև Հայաստանի Հանրապետության արդարադատության նախարարության գործունեության ընթացքում օգտագործվող պոլիգրաֆիական արտադրանքի ձեռքբերումը և բաշխումը։



ՏԵՂԵԿԱՆՔ 

«Հրատարակչական, տեղեկատվական և տպագրական ծառայություններ» ծրագրով 2016 թվականին նախատեսված հատկացումների բաշխման մասին Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին։


ՏԵՂԵԿԱՆՔ 

